EURASIAN JOURNAL OF SOCIAL SCIENCES,

PHILOSOPHY AND CULTURE

Innovative Academy Research Support Center
UIF = 8.2 | SJIF = 6.051 www.in-academy.uz

O'QUVCHI TARBIYASIDA INDIVIDUAL YONDASHISH

SAMARADORLIGINI OSHIRISHI
Gulchira Xodjametova
T.f.n. professor, O’zbekiston davlat san’at va madaniyat institute
Nukus filiali “San’atshunoslik” fakulteti dekani
https://doi.org/10.5281/zenodo.7593413

ARTICLE INFO ABSTRACT
Received: 22th January 2023 Magqolada notalar asosida asboblarni chalish texnikasi
Accepted: 30t January 2023 va spektakl davomida ular bilan ishlashning individual
Online: 31*" January 2023 usullari  batafsil bayon etilgan. Quyidagi mash
KEY WORDS f J g Quyidag d

mashqlari notaga muvofiq bajarish  qobiliyatini
rivojlantirishga yordam beradi; Eng oddiy musiqada,
dastlabki  zarbaning birinchi yarmi chalinganda,
o'quvchi diqqatini shu zarbaning ikkinchi yarmiga
qaratadi.

Musiqa asarini o‘rganishda dutor partiyasi bilan birgalikda ijro etiladigan fortepiano
partiyasini puxta o‘rganish zarur. Fortepiano bilan birga ijro etishni musiqa asarini
o‘zlashtirish jarayonida boshlagan ma’qul. Shunda ijrochi o‘z partiyasini o‘zlashtirish bilan bir
gatorda fortepianoda ijro etiladigan partiyani ham o‘ziga singdirib boradi. Ba’zi sozandalar o'z
partiyalarini oxirigacha o‘zlashtirib bo‘lganlaridan keyingina fortepiano bilan birgalikda ijro
eta boshlaydilar. Bu hol cholg‘uchi uchun birmuncha qiyinchilik tug‘diradi.O‘quvchilarning
salbiy sifatlarini o‘gituvchi vaqtida sezib, bartaraf etish choralarini ko'rishi, kelajakda
o‘quvchini gayta tarbiyalashdek qiyin ishning oldini oladi.

Tarbiyada individual yondashish samaradorligini oshirishda o‘quvchi xarakteridagi
ijjobiy sifatlarga tayanish foydali, degan fikr avvaldan ma’lum. Masalan, cholguni
o‘rganayotgan o‘quvchida biror usul boshqalariga nisbatan yaxshi rivojlangan deylik.
Repertuar tanlashda o‘qituvchi o‘quvchining xuddi shu sifatlarini hisobga olishi maqgsadga
muvofiq bo‘ladi. Bu o‘quvchidagi kamroq rivojlangan sifatlarga e’tiborsizlik bilan qarash,
degani emas. Aksincha, o‘quvchilardagi ijobiy sifatlardan unumli foydalanish ularda kamroq
rivojlangan sifatlarni ishga solish va mukammallashtirishga yordam beradi.[1; 90-91]

Cholg‘u va fortepiano ijrosi uchun yaratilgan musiqa asarlarini kuzatsak, unda quyidagi
va o‘xshashliklarni uchratishimiz mumkin. Ba'zi musiqa asarlarida fortepiano cholg‘uchi
(solist)ga jo'r bo‘lish vazifasini bajarsa, boshqa musiqa asarlarida cholg‘u bilan fortepianoning
partiyalari bir-birga teng va ma’lum darajada mustaqil xarakterga ega bo‘ladi. Birinchi xolda
kuyni boshqarib borish asosan cholg‘uchi (solist)ga yuklatilgan bo‘lib, fortepiano faqat jo‘rlik
(akkompanement) vazifasini o‘taydi. Bunda solist ijro etayotgan kuy mustaqil, ijrosi
fortepianosiz ham ma’lum darajada tugallangan bo‘ladi.

Bunday musiqa asarlari o‘zining tuzilishi bo‘yicha nisbatan oddiy bo‘lib, ulardan
ta’limning boshlangich davrlarida foydalanish mumkin. Lekin bundan o‘quvchi sozanda

fortepiano partiyasiga e’tibor bermasa ham bo‘laveradi, degan xulosa kelib chigmasligi kerak.
Bunday musiqa asarlarini ijro qilish paytida o‘quvchi fortepianoda ijro etilayotgan akkordlar
va ritmik shartlarni o‘z ijrosi bilan birgalikda eshita olishi lozim. O‘zbek xalq cholg‘uchilarida
ijjroni o‘rganayotgan yosh sozandalarda fortepiano bilan birgalikdagi ijro paytida ko‘proq
uchrab turadigan kamchiliklardan biri musiqa asari ijrosini fortepiano bilan bir vaqtda
boshlay olmaslikdir. Bu paytda o‘quvchining digqati tamomila o‘zining ijrosiga qaratiladi va
natijada fortepiano jo‘rligi solistning ijrosi bilan bir vaqtga to‘g'ri kelmay qoladi.

ljroni fortepiano bilan birgalikda boshlash ko‘nikmasini shakillantirishda musiqa
asarining birinchi tovushi boshlanishdan oldingi harakat hal qiluvchi rol o‘ynaydi. Buni
asarning boshlanishidagi dirijyorning qo‘l harakati (auftakt)ga oxshatish mumkin. Musiqa
asari davomida cholg‘uchi partiyasida ma’lum miqdorda pauzalar uchrab turadi. Bunday
paytda fortepianodagi ijro, odatda davom etadi. O‘quvchi pauzalarning necha taktligini eslab
golish bilan bir gatorda o‘z ijrosining gqachon boshlanishini ham puxta bilib olishi kerak.
Bunda pauza davomidagi fortepiano ijrosini to‘la anglab olishi yaxshi natija beradi. Bundan
tashqari, musiqa asaridagi asosiy kuyning yo‘nalishini aniqlab olish fortepiano jo‘rligida ijro
etishda asosiy vazifalardan biridir. [2; 115]

Ma'lumki, har bir musiqa asari ma’lum kuy (ohang) asosida qurilgan bo‘ladi. Mana shu
kuy fortepiano partiyasidami yoki solist partiyasidaligini ajrata bilish konsertmeyster bilan
chalish vaqtida ijroning to‘laqonli bo‘lishiga yordam beradi. Fortepiano partiyasini yuzaki
bilish cholg‘uchi uchun etarli emas. Fortepiano partiyasi solistning partiyasi bilan uzviy
bog‘langan bo‘lib, musiqa asarining buzilmas kompozisiyasini tashkil etadi.

Shuning uchun hagqiqiy ijro ulardan ansambl qonun qoidalariga bo‘ysungan holda katta
mehnatni talab qiladi. Cholg‘uchining fortepiano bilan birgalikdagi ijrosi ganchalik o'z vaqtida
boshlansa, musiqa asarini o‘zlashtirilishi shunchalik sifatli va tez bo‘ladi. Ijro paytida o‘ng va
chap qo‘l harakatining mutanosibligiga erishish ijro sifati uchun katta ahamiyatga egadir.

Cholg'uda ijroni o‘zlashtirishning dastlabki bosqichida o‘ng va chap qo‘llar holati
ularning asosiy harakatlarini alohida o‘rganish va o‘rgatish maqgsadga muvofiq bo‘lsa,
keyinchalik ikkala qo‘l harakatining bir-biriga mutanosabligi asosida ish olib boriladi. Ya'ni
o‘rtacha qiyinchilikdagi musiqa asarini ijro etish paytida ikkala qo‘l harakatiga sozanda bir xil
e’tibor berishi kerak. [3; 42-45]

Agar bu paytda sozanda e’tiborni bir qo‘lga qaratib, ikkinchisini nazoratdan chiqarib
go‘ysa albatta, ijro kamchilikdan xoli bo‘lmaydi. Bunday paytda uchraydigan kamchiliklardan
biri o‘quvchi chap qo‘l barmoq almashinuvining o‘ng qo‘l tovush hosil qilish harakati bilan
mutanosibligini buzishidir. Masalan, birinchi tovush ijro etilgandan so‘ng, ikkinchi tovush o‘’ng
go‘l yordamida chalinadi-yu, lekin chap qo‘lning barmog'i kerakli paytda ko‘rsatilgan pardani
bosishga ulgurmaydi. Natijada, tovush umumiy eshitilmaydi yoki bo‘g‘iq jarangsiz bo‘ladi.
Goxida esa buning aksi ham bo‘lishi mumkin.

Yana bir kamchilik, tordan-torga o‘tib ijro etishda qo‘llar xarakatining
nomutanosibligidir. Bunda chap qo‘lning barmoglari bir tordan boshqa torga o‘tish vaqtida
ulgursa, o‘ng qo‘l harakatni vaqtida bajara olmaydi. Osoyishta, rez bilan uzilmasdan ijro
etishni talab qiladigan kuylarda chap qo‘l barmogqlari almashgan paytda rez usulini
bajarayotgan o‘ng qo‘lning harakati, odatda, uzilib qoladi, ohangning uzluksizligi buziladi. Va

nixoyat, chap qo‘lning barmoqlari har bir yangi tovush ijrosi paytida bosish harakatini
gaytadan ta’kidlab amalga oshiradi. Bunday harakat ham kuyning uzilishiga olib keladi.

Yuqorida ko‘rsatilgan kamchiliklarning barchasi o‘quvchining e’tiborsizligidan yoki ijro
vazifasini to‘gri tushunib etmasligidan dalolatdtr. O‘gituvchi uning sababini aniqlab,
o‘quvchiga tushuntiradi so‘ngra uni yo‘qotish choralarini belgilaydi. O‘quvchilarning o‘ng va
chap qo‘l harakat qobiliyati bir xil bo‘lmasligi mumkin, ya’ni chap qo‘l barmoglarining
harakati talab darajasida bo‘lsa, o'ng qo‘l harakatchan bo‘lmasligi yoki aksincha bo‘lishi
mumkin.

Bunday holda o‘quvchi uchun tanlanayotgan repertuar va texnik materiallar shu
kamchilikni yo‘qotishga qaratilgan bo‘lishi lozim. Musiga ijrochiligidan ta’lim berish
o‘gituvchidan turli bilim, ko‘nikma va qobiliyat talab etadigan ishdir. O‘qituvchi uchun faqat
sozanda bo‘lishning ozi etarli bo‘lmay, undan pedagogik fikrlash, o‘quvchining ichki
dunyosiga ko‘ra bilish, uning individual xususiyatlarini hisobga olish kabi sifatlarga ega
bo‘lish ham talab etiladi.

Cholg‘u ijrochiligidan ta’lim beradigan o‘qgituvchi umumiy pedagogika va psixologiya
sohalaridan ham xabardor bo‘lishi kerak. O‘quvchi o'z o‘gituvchisini xaqqoniy va talabchan,
kundalik xayot muommolarini to‘g'ri hal qilishga o‘rgatuvchi shaxs sifatida tasavvur etadi.
O‘quvchilar o‘gituvchidagi har bir noaniq harakatlarni oz vaqtida ilg‘ab oladilar. Shu bilan
birga ayrim o‘quvchilar paydo bo‘lgan muammoni asosan bir taraflama, vogeaning emotsional
tarafiga asoslangan holda hal etmoqchi bo‘ladi. 0z o‘quvchisining tabiatini yaxshi o‘rganib,
tushungan o‘gituvchi bunday paytda talabaga muayyan holatdan to‘gri xulosa chiqgarib
olishda yordam berishi kerak. [4; 212]

O‘qituvchi oz fikrini doimo xaqiqiy fikrga asoslangan holda ishontirish yo‘li bilan
tushuntirishi lozim. O‘zaro ishonch va yaxshi munosabatning paydo bo‘lishida o‘qituvchining
xulqi, muomala madaniyati katta ahamiyatga ega. O‘quvchilar o‘zlari yoqtirgan o‘qituvchilarga
taqlid qilishlari yaxshi ma’lum. Agar o‘qituvchining so‘zi bilan amaldagi ishlari orasida to‘la
mutanosiblik, bo‘lsa, o‘quvchilarning shu o‘qituvchiga bo‘lgan hurmati yanada ortadi.
O‘gituvchiga nisbatan oddiy va samimiy munosabatda bo‘lish o‘gituvchilarning asosiy
vazifasidir.

Qo‘pol muomalada bo‘lgan o'gituvchilar oldida o‘quvchilar kamgap bo'‘lib, haqiqiy
munosabatlarni berkitishga xarakat qiladilar. Ba'zi o‘quituvchilar oz o‘quvchilarining boshqa
o‘gituvchilar sinfidagi ishlar bilan tanishishlariga qarshilik ko‘rsatadilar. O‘quvchida namoyon
bo‘layotgan ijodiy intilishga hech gachon qarshilik ko‘rsatish kerak emas. Undagi kelajakka
bo‘lgan umid va ishonchni qo‘llab-quvvatlash yaxshi natija beradi. O‘zidan avvalgi
o‘gituvchilarning ishini tanqid ostiga olish o‘quvchiga salbiy ta’sir ko‘rsatib o‘gituvchiga
bo‘lgan ishonchga putur etkazishi mumkin.

Pedagogik qobiliyat - insonning boshqa sifatlari kabi amaliy ish faoliyatida rivojlanib
boradi. Pedagogik qobiliyat bilimlarni o‘quvchilarga aniq, ravon, tushunarli va qiziqarli qilib
etkazish, o‘quvchining psixologiyasini tushunish, bajariladigan ishda o‘xshashliklarga yo‘l
go‘ymaslik, o'z faoliyatini tanqid va tahlil qgila olish kabilarni 0‘z ichiga oladi. Bundan tashqari,
o‘qituvchi ba’zi tashkiliy ishlarni ham amalga oshirishi kerak bo‘ladi: ishni rejalashtirish,
konkret sharoit va o‘quvchining imkoniyatlarini hisobga olgan holda sinf va uy
mashg‘ulotlarini tashkil etish va boshqalar. [5; 63-65]

O‘qituvchi xarakteridagi individual hususiyatlar tarbiya ishida katta ahamiyatga ega.
O‘qituvchilardan irodali bo‘lish, magsadga to‘g'ri intilish, talabchanlik bilan har bir ishni 0z
vaqtida oxiriga etkaza olish, giyinchilaklarni engishda mardlik ko‘rsata olish kabilar talab
etiladi.

Ta’lim ishining muvaffaqiyatli bo‘lishi o‘quvchining kamchiliklarini tushuntirish va
ularni bartaraf etish yo‘llarini ko‘rsatishga bog‘ligdir. O‘quvchi bilan bo‘lgan muomalada o‘zini
tuta bilamaslik, jaxldorlik va boshqa shunga o‘xshash kamchiliklar o‘qituvchi obro‘siga putur
etkazadi. Muomalada ota to‘grilik, qat’iylik va kamtarinlikni o‘quvchilar yaxshi qabul
qgiladilar. O‘qituvchi o'z bilimini to‘xtovsiz to‘ldirib borishi kerak. U maxsus adabiyotlar bilan
qiziqishi, mashhur o‘qituvchilar tajribasini o‘rganishi, shaxsiy tajribasini tahlil qilib,
umumlashtira olishi lozim. [6; 158]

Bunday o‘qituvchilarning darslari doimo qiziqarli va mazmunli o‘tadi. O‘quvchining
ijjodiy tasavvurini faollashtirish magsadida aniq misollar tanlay olishning ahamiyati juda
katta. O‘quvchiga qanday musiga asari yoqadi-yu, qanday asar ijro etish istagi borligini
o‘gituvchi albatta hisobga olishi kerak. Oldin aytib o‘tilganidek, o‘gituvchi o‘z sinfida
o‘quvchilarning yuksak musiqiy didlarini shakllantirish bo‘yicha kerakli ish olib borishi zarur.
Umuman o‘quvchi faol, u yoki bu muammoni mustaqil hal eta oladigan qilib tarbiyalanishi
lozim. Bu o‘quvchining individual imkoniyatlari rivojlanganligiga bog'liq.

O‘qituvchi o‘quvchisining ijobiy va salbiy taraflarini chuqur o‘rganib, o‘zining tarbiyaviy
ishini tashkil etadi. Har bir o‘quvchining tarbiyasi o‘ziga xos murakkab jarayon bo‘lib, biri
ikkinchisdan farq qiladi. Oquvchi mahoratining muhim taraflaridan biri har bir o‘quvchidagi
yaxshi xususiyatni vaqtida topib, o‘nga e’tibor berishdir. O‘quvchi o‘quvchining diqqat-
e’tiborini qadrlashi, uning shaxsga hurmat bilan garash kerak. O‘quvchining iroda kuchiga
alogador bo‘lmagan kamchiliklarni uning yuziga solish yaramaydi. Umuman, ta’lim-tarbiya
jarayonida ukuvchining shaxsini xakoratlaydigan kursatmalarga yul kuyib bulmaydi.
O‘quvchining professional obrazi uning umumiy madaniyati bilan bogliqdir. Bundan tashqari,
o‘quvchining nazoratida ekanini unutmaslik kerak. Birgina nojo‘ya qo‘yilgan qadam yoki
aytilgan so‘z o‘quvchiga bo‘lgan xurmatni yo‘qqa chiqarishi mumkin.

O‘quvchi ta’lim tarbiya jarayonida asosiy shaxs bulib, uning pedagogik maxorati va
bilimi xaqiqiy ijroni shakillantirishda xalq qiluvchi omil bulib xizmat qiladi. Bu maxoratni
rivojlantirishda boshqa o‘qituvchilarning ishlari bilan tanishish juda katta axamiyatga ega.
[lgor pedagogika metodlarni yaqindan o‘rganish tarbiya jarayonida uchrab turadigan
kamchiliklarni bartaraf etishda o‘qituvchilarga yordam beradi. [7; 559-567]

O‘qituvchi oz ishiga nisbatan tanqidiy munosabatda bo'lishi, kasbdoshlarning
maslaxatlarini to‘gri qabul qilish kerak. O‘gituvchilik katta quvonch baxt etish bilan birgalikda
javobgarlik xam demakdir. Bizning mamlakatimizda o‘qituvchilik katta xurmatga ega bo‘lgan
e’zozli xunar xisoblanadi. O‘quvchi tufayli bilimlar poydevori urnatiladi, inson dunyoqarashi
va xarakteri shakillanadi. Sifatlari erkin fikrlash, mexnatga muxabbat, odamiylik, ijodiy sifatlar
bevosita o‘qituvchining ta’sirida tarbiyalanadi.

